Concello do Porrifo

ORDENANZA MUNICIPAL REGULADORA DOS SERVICIOS URBANOS DE
TRANSPORTES EN AUTOMOVILES LIXEIROS (TAXIS) DO CONCELLO DE O
PORRINO.

Esta Ordenanza proponse de acordo co disposto na disposicién ultima terceira da Lei
4/2013, de 30 de maio, de transporte plblico de persoas en vehiculos de turismo de
Galicia e artigo 25.2. g da Lei 7/85, de 2 de abril, de bases de réxime local.

Esta Ordenanza ten como fin a ordenacién do servizo de taxi que se presta no
municipio de O Porrifio de acordo cos principios de responsabilidade publica,
universalidade, accesibilidade e continuidade na prestacién dos servizos de taxi, a
calidade na prestacion dos servizos e o respecto dos dereitos de acddelas usuarias
recofiecidos pola lexislacién vixente e a incorporacién dos avances técnicos que
permitan a melléra das condiciéns da prestacion.

TiITULO I. OBXECTO E AMBITO DE APLICACION

CAPITULO I. OBXECTO

ARTIGO 1.

A presente Ordenanza ten por obxecto regular o réxime xuridico aplicable ao servizo
de taxi prestado ao amparo das licenzas de taxi do municipio de O Porrifio.

Aos efectos desta Ordenanza enténdese por servizo de taxi o transporte publico e
discrecional de persoas viaxeiras realizado por persoas fisicas en vehiculos de turismo
que contan con signos distintivos de taxi e realizase por conta allea mediante
retribucién econdmica suxeita a tarifa e dispofiendo dos correspondentes titulos
habilitantes para a prestacién do servizo.

Constituen titulos habilitantes para a prestacion do servizo de taxi os seguintes:

Licenzas de taxi: habilitan para a prestacién dos servizos urbanos de taxi e son
outorgadas polo concello.

Autorizacions interurbanas de taxi: permiten a prestacién dos servizos interurbanos de
taxi e son outorgadas polo érgano competente da conselleria que tefia atribuidas as
competencias en materia de transportes

Os titulos habilitantes outorgaranse sen prazo de duracion prefixado, ainda que a sua
validez quedara condicionada ao seu visado xornal por parte do 6rgano competente en
cada caso de acordo coa lexislacion vixente.

CAPITULO II. INTERVENCION MUNICIPAL

ARTIGO 2

O concello intervira no servicio.de auto-taxi a través dos seguintes medios:

o}

e}

Sometemento a precedente licencia municipal.

Fiscalizacion da prestacion do servicio.

Informe sobre a solicitude de revisién das tarifas do servicio:
Ordenanza fiscal reguladora das taxas.

Disposiciéns complementarias para a prestacion do servicio.

Ordes individuais constitutivas de mandato para a execucion dun acto ou a
prohibicién do mesmo.

ARTIGO 3

As disposicions complementarias que podera dictar o concello referiranse, entre
outras, as seguintes materias:

1. Publicidade.
2. Quendas de vacacioéns e de descansos.
3. Quendas diarias de permanencia no servicio.

4. |dentificacion e caracteristicas dos auto-taxis.

5. Estacionamento en paradas e adscricion, no seu caso, de vehiculos as

mesmas.

6. control rexistral de vehiculos, titulares e conductores.

ARTIGO 4

As ordes individuais constitutivas de mandato poderdn referirse, entre outros
extremos, a:

1. Determinacion de paradas e do numero de vehiculos que poderan, no seu caso,
situarse en cada unha delas.

2 Ordenacion de servicios especiais e extraordinarios e designacion dos vehiculos
que deban prestalos.

3. cumprimento dos preceptos da presente Ordenanza e das disposicions
complementarias dictadas para a sta aplicacion.

ARTIGO 5
As competencias municipais corresponden 6s seguintes érganos:

O concello-Pleno:

a) Acordar a ampliacién ou reduccién do numero de licencias existentes.

b) Sinalar os requisitos xerais e especiais que tefian que reunir, en cada caso, 0s
aspirantes as licencias polo procedemento de concurso.

¢) A aprobacion das Disposicions complementarias da prestacion do servicio.

d) Fixar o numero de licencias que correspondan a cada unha das quendas de
adxudicacion.

e) Determinar o sistema da prestacién do servicio (sistema de parada libre ou
rotatoria), dentro do principio de igualdade no que se fundamenta a nosa
constitucién.

f) Fixar ou modificar o nimero e situaciéon das paradas do servicio de auto-taxi.

g) A concesion das licencias que queden vacantes ou se amplien.

A Alcaldia:

a) A concesion das licencias que queden vacantes ou se amplien e a retirada das
licencias nos casos previstos nesta Ordenanza.

b) A concesion ou retirada dos permisos para conducir os vehiculos do servicio publico
e a sUa renovacion.

¢) Autorizar a transmisién das licencias nos supostos que proceda, de acordo coa
presente Ordenanza.

d) A concesion das autorizacidns para adscribilos vehiculos 6 servicio publico e para a
sUa substitucion.

e) A imposicion das sancidns previstas nesta Ordenanza naqueles casos en que a
competencia non estea atribuida a outro 6rgano.

f) Dictar as ordes individuais constitutivas de mandato.

g) Inspeccionar o funcionamento do servicio.

h) Aprobacién e revision das tarifas de ambito local do servicio de auto-taxi.
i) A incoacién de expedientes sancionadores.

k) A suspension das licencias en propiedade, do vehiculo ou do conductor, mentres se
tramita o correspondente expediente, se a gravidade da infraccién o requerise.

l) Todas aquelas outras facultades que non estean expresamente outorgadas por esta
Ordenanza ou por disposiciéns de rango superior 6 concello-Pleno.

TITULO Il. DAS LICENZAS

ARTIGO 6. LICENZA DE TAXI.

Para a prestacion do servizo de taxi requirese a obtencién da licenza de taxi e
autorizacién interurbana de taxi.

Corresponde ao érgano competente do Concello do Porrifio o outorgamento da licenza
de taxi e ao organo competente da Xunta de Galicia en materia de transporte a
concesidn da autorizacion interurbana.

ARTIGO 7. OUTORGAMENTO DE NOVAS LICENZAS.

O outorgamento de novas licenzas de taxi corresponde ao Concello de O Porrifio
previo informe vinculante da direccion xeral en materia de transportes e realizarase
mediante concurso publico de acordo co establecido na lexislacion vixente.

Cando o concello dispofia de licencias para a stia adxudicacion, anunciarao no Boletin
Oficial da Provincia, indicando o numero destas e outorgando un prazo de un mes
para que os interesados poidan presentar a sua solicitude. Tamén se anunciara na
prensa local e no taboleiro de anuncios do concello.

Rematado o prazo de presentacion de solicitudes de licencia, o concello publicara a
lista de solicitantes admitidos e excluidos no Boletin Oficial da Provincia, no taboleiro
de anuncios do Concello e na prensa local, 6 obxecto de que os interesados e as
Asociacions Profesionais de empresarios e traballadores poidan alegar o que estimen
procedente en defensa dos seus dereitos, no prazo de quince dias. Esa relacion
indicara, no caso de asalariados, o tempo de rigorosa e continuada antiglidade no
servicio de cada un deles, e para os non admitidos, as causas de exclusion.

A Alcaldia resolvera as reclamacions presentadas, aprobara a relacién definitiva de
aspirantes admitidos e excluidos e ordenara a sta publicacion no Boletin Oficial da
Provincia. Neste anuncio sinalarase a data na que se realizard a adxudicacion das
licencias. O concello adxudicara as licencias a favor dos solicitantes con maior dereito
acreditado. Se unha vez rematado o procedemento quedaran licencias sen adxudicar,
estas pasaran a quenda de libre adxudicacion, convocandose 6 efecto o
correspondente concurso, que se axustara as normas sobre contratacién
administrativa.

ARTIGO 8. NUMERO MAXIMO DE LICENZAS.

O numero maximo de licenzas das que podera dispofier un mesmo titular sera de dous
non podendo ser titular de licenza de taxi en distintos concellos.

ARTI

GO 9. REQUISITOS PARA SER TITULAR DA LICENZA.

1. O titular da licenza de taxi ha de cumprir os seguintes requisitos:

a)

Ter nacionalidade espafola ou dun Estado membro da Union Europea ou
doutro pais estranxeiro en que, en virtude de acordos, tratados ou convenios
internacionais subscritos por Espafia, non sexa esixible o requisito da
nacionalidade ou contar coas autorizaciéns ou permisos de traballo que, de
conformidade co disposto na lexislacién sobre dereitos e liberdades dos
estranxeiros en Espafa, resulten suficientes para a realizacién da actividade
de transporte no seu propio nome.

Acreditar a titularidade do vehiculo de turismo en calquera réxime de utilizacion
xuridicamente valido.

Xustificar o cumprimento das obrigas de caracter fiscal, laboral e social
establecidas pola lexislacién vixente.

Acreditar o cumprimento dos requirimentos técnicos do vehiculo de turismo que
utilicen para a realizaciéon do transporte que sexan esixibles pola normativa
vixente.

Dispofier da capacitacién profesional que regulamentariamente se poida
establecer para prestar servizos de taxi. Carné de conducir BTP

Ter cuberta a responsabilidade civil polos danos que se poidan ocasionar na
prestacion do servizo, segundo o disposto na normativa vixente.

Ter plena e exclusiva dedicacidn a actividade de taxi.

Non ser titular de licenzas de taxi en distintos concellos.

2. Non poderan obter licencias para exercer os servicios de transporte urban de

acord

a)

b)

d)

o a esta Ordenanza:

As persoas en quen concorra algunha das circunstancias as que se refire o
artigo 72 e 73 do Real Decreto Legislativo 3/2011, de 14 de noviembre, polo
que se aprueba o texto refundido da Leide Contratos do Sector Publico.

As persoas que foran titulares de licencia e a transmitiran: durante o prazo de
dous anos a contar dende a data da sUa transmision.

Os que perderan a licencia por sancion do concello.

Os titulares de licencias e os conductores asalariados que foran sancionados
con por falta moi grave, conforme ao disposto por esta Ordenanza nos cinco
anos inmediatamente anteriores a solicitude de licencia.

ARTIGO 10. DOCUMENTACION

Os in

teresados deberan acompafar xunto coa sua solicitude de licencia a seguinte

documentacion:

1. Fotocopia cotexada do Documento Nacional de Identidade ou, no caso de
persoas xuridicas, o nimero de identificacion fiscal.

2. Declaracion xurada de non estar incurso en algunha das situaciéns as que fai
referencia o artigo 9.2 da presente Ordenanza.

4. No caso de que o solicitante vaia a conducilo vehiculo, fotocopia cotexada do
permiso de conducir da categoria BTP ou superior € do permiso municipal de
conductor (ou xustificante de solicitar este ultimo).

5. No seu caso, certificado expedido polo concello correspondente, acreditativo do
niimero de licencias de que ¢é titular o solicitante, de que non foi sancionado coa
perda dalgunha licencia e de que non transmitiu unha licencia nos ultimos dous
anos.

6. Fotocopia cotexada do permiso de circulacién do vehiculo asi como da ficha de
caracteristicas técnicas do mesmo (Marca, modelo, potencia e capacidade do
vehiculo que desexa adscribir o servicio).

7. Aquela outra documentacién que sexa precisa para acreditar os requisitos
recollidos no artigo 9.1 desta ordenanza.

8. Aqueles outros que poida prever a normativa de aplicacion.

No caso de que o solicitante da licencia sexa conductor asalariado do titular dunha
licencia de autotaxi, debera aportar ademais os seguintes documentos:

1. certificacién expedida pola Tesoureria Xeral da Seguridade Social na que indiquen
as cotas ingresadas polo empresario correspondente, titular da licencia de auto-taxi, a
favor do conductor asalariado. A certificacion debera expresalas datas de cada pago
periédico.

2. certificacion expedida polo concello na que se faga constar o tempo que o conductor
leva conducindo, por conta allea, vehiculos de servicio publico e se foi sancionado nos
ultimos cinco anos por infracciéns cometidas con ocasién do servicio.

3. certificacion expedida polo titular da empresa na que o conductor preste servicios,
xustificativa do tempo que leva na mesma.

ARTIGO 11. REXISTRO MUNICIPAL DE LICENZAS.
1. No Rexistro Municipal de Licenzas anotaranse, en todo caso:
a) Os titulares das licenzas e os seus datos identificativos.

b) Os conductores dos vehiculos afectos as licenzas e os seus datos
identificativos. :

c) Os ftitulares de permisos municipais de condutor de taxi e os seus datos
identificativos.

d) Os vehiculos afectos as licenzas e os seus elementos.

e) As infraccions cometidas e as sancions impostas aos titulares das licenzas.

g) A situacion administrativa na que se atopa a licenza, en actividade ou
suspension e data de efecto de devandita situacion.

h) Extincion da licenza, si producese, a slia causa e a data.

i) A autorizacién para exhibir publicidade.

2. Os titulares das licenzas de taxi estdn obrigados a comunicar os cambios de
domicilio e demais datos e circunstancias que deban figurar no rexistro no prazo dun
mes.

3. O cofiecemento dos datos que figuren no Rexistro serd publico, ainda que para a
consulta dos mesmos polos particulares esixirase a acreditacion dun interese lexitimo
de acordo co disposto no artigo 37 da Lei 30/1992, de 26 de novembro, de Réxime
Xuridico das Administraciéns Publicas e do Procedemento Administrativo Comun, na
Lei Organica 15/1999, de 13 de decembro, de Proteccidn de Datos de Caracter
Persoal.

TITULO lil. DA TRANSMISION DAS LICENZAS

ARTICULO 12. TRANSMISION.

1. As licenzas de taxi seran transmisibles a calquera persoa fisica que o solicite e
relina os requisitos establecidos na Lei 4/2013, de 30 de maio e a presente ordenanza,
previa autorizacién do Concello de O Porrifio e informe da direccidn xeral competente
en materia de transportes da Xunta de Galicia respecto da procedencia de transmision
da autorizacién interurbana de taxi

2. Non entanto non podera autorizarse a transmisién da licenza de taxi nas seguintes
circunstancias:

a) Si non transcorreron polo menos dous anos desde a adquisicidn polo
transmitente da condicion de titular da licenza de taxi e da autorizacion interurbana
de taxi. A limitacion temporal indicada non serd de aplicacién en caso de
xubilacién, falecemento ou declaracion de incapacidade para prestar o servizo de
taxi.

b) Si o transmitente e o adquirente non estivesen ao corrente das suas obrigacions
tributarias e de seguridade social e as relacionadas coa actividade propia do
servizo de taxi.

c) Si non estivesen satisfeitas as sanciéns pecuniarias que’poidan ser impostas,
por resolucion administrativa firme, ao transmitente ou ao adquirente, derivadas do
exercicio da actividade como taxista.

d) Si o adquirente, como consecuencia da transmision, superase o limite maximo
de concentracion de licenzas de taxi nun mesmo titular ou si é o titular dunha ou
mais licenzas de taxi noutro concello.

e) No caso de que o informe previsto da direccion xeral competente en materia de
transportes da Xunta de Galicia tivese caracter desfavorable ou transcorra o prazo
fixado neste informe para materializar a transmisioén da licenza de taxi.

3. En todo caso a eficacia da transmisién da licenza de taxi estard condicionada a
concesion da autorizacion interurbana, autorizacién que debera solicitar o interesado a
direccion xeral competente en materia de transportes da Xunta de Galicia.

4. O adquirente da licenza debera iniciar a prestacion do servizo no prazo maximo dun
mes desde a notificacion da autorizacién de transmision da autorizacion interurbana.

5. A persoa que transmita unha licenza de taxi non podera volver ser titular doutra
licenza de taxi no mesmo municipio ata que transcorrese un periodo de dous anos
desde a transmision.

ARTIGO 13. SUPOSTO DE FALECEMENTO DO TITULAR.

No suposto de falecemento da persoa titular, os seus herdeiros adquiriran os dereitos
e obrigaciéns inherentes aos titulos habilitantes, podendo figurar, no caso de que se
constituise, unha comunidade de herdeiros como titular de devanditos titulos
habilitante por un periodo maximo de dous anos desde o falecemento do causante.
Transcorrido ese periodo, os titulos deberan constar adscritos a nome dunha persoa
fisica, caducando en caso de non observar dita obrigacion.

TITULO IV. DURACION, CADUCIDADE, REVOGACION DE LICENCIAS E
SUSPENSION TEMPORAL.

ARTIGO 14

1. As licencias teran duracién indefinida, sen prexuizo das causas de caducidade,
revogacion e anulacion establecidas no Regulamento Nacional dos Servicios Urbans e
Interurbans de Transportes en Automobiles Lixeiros, aprobado por Decreto 763/1979 e
na demais normativa de xeral e concordante aplicacion.

2. A licencia caducara por renuncia expresa do seu titular.



Concello do Porrifio

3. A corporacién declarara revogada a licencia e retiraralla 6 seu titular polas causas
seguintes:

a) Deixar de prestar o servicio 6 publico durante mais 30 dias consecutivos, ou 60
alternos durante o periodo de un ano, agas que se acrediten razéns xustificadas e
por escrito perante o concello. O descanso anual regulado nesta Ordenanza estara

comprendido nas anteriores razéns, non pudiendo atoparse 6 mesmo tempo de
vacacions mais do 15% dos titulares de licencias.

b) Non ter o titular da licencia, concertada a péliza de seguro do vehiculo en vigor.

c) O arrendamento, aluguer ou apoderamento das licencias que supofia unha
explotacién non autorizada por esta Ordenanza, e as transferencias de licencias
non autorizadas pola mesma.

d) O incumprimento das obrigas inherentes a licencia e demais disposiciéns que
fagan referencia a propiedade do vehiculo.

e) A contratacion de persoal asalariado sen o necesario permiso municipal de
conductor e sen a alta e cotizacién a Seguridade Social.

f) Por incumprimento das disposicions sobre revision periédica a que fai referencia
o art. 8 do Decreto 763/1979 e demais normativa de aplicacion.

g) Por retirar permanentemente o vehiculo do servicio.

A caducidade e retirada da licencia acordarase polo dérgano municipal que a
adxudicara, despois de tramitacion do correspondente expediente, que podera
incoarse de oficio ou a instancia das centrais Sindicais, Agrupaciéns profesionais e
Asociaciéns de consumidores e usuarios.

ARTIGO 15

O concello revisara o cumprimento na prestaciéon do servicio por parte dos titulares e
conductores das licencias de auto-taxi, incoando expediente sancionador e anulando,
no seu caso, aquelas licencias que incurran nas faltas reflexadas nesta Ordenanza. A
anulacién de licencias conlevara unha renumeracién das activas en cada momento.

ARTIGO16. SUSPENSION TEMPORAL.

1. As licenzas de taxi poderan ser suspendidas temporalmente por un periodo maximo
de dous anos:

a) A solicitude da persoa titular, cando tefia que deixar de exercer a actividade
temporalmente por unha causa xustificada.

b) De oficio, en caso de transmisions forzosas, cando a persoa adjudicataria
carecese dos requisitos esixidos para ser titular.

2. Non procedera estimar unha solicitude de suspension ata que transcorrese un
periodo de dous anos contados desde a data de finalizacion do anterior periodo de
suspension, salvo causas de forza maior debidamente acreditadas.

3. As solicitudes de suspension entenderanse estimadas si no prazo de tres meses o

concello non houbese dictado e notificado resolucion expresa, salvo que se houbese
incumprido a limitacion establecida no apartado anterior.

TiITULO V. DOS VEHICULOS AFECTOS

ARTIGO 17. NORMAS XERAIS.

Cada licenza de taxi tera afecto un vehiculo clasificado como turismo de acordo coas
disposicions deste titulo e normativa de aplicacién.

Devanditos vehiculos deberan estar clasificados como turismos e ter as seguintes
caracteristicas:

1. Os automobiles 6s que se refire esta Ordenanza deberan estar provistos de
carroceria pechada, con portas de facil acceso e perfectamente practicables para
permitir a entrada e saida.

2. As dimensiéns minimas e as caracteristicas do interior do vehiculo e dos asentos
seran as precisas para proporcionar 6 usuario a seguridade e comodidade propias
deste tipo de servicio.

3. Tanto nas portas como na parte posterior os vehiculos levaran xanelas en numero
. suficiente para acadar a maior visibilidade, luminosidade e ventilacién posibles,
provistas de vidros transparentes e laminados. As portas. estaran dotadas do
mecanismo convinte para accionar os seus cristais a vontade do usuario.

4. No interior dos vehiculos instalarase o necesario alumeado eléctrico, debendo o
conductor encendelo nos servicios nocturnos cando suba ou descenda a pasaxe.
Asemade, deberan ir provistos de extintor de incendios homologado.

5. Os vehiculos poderan ir provistos dunha mampara de separacion entre o conductor
e os usuarios, das caracteristicas 6 efecto establecidas e homologadas polas
autoridades competentes. cando se instale mampara de separacién, a capacidade do
vehiculo sera para tres viaxeiros coma minimo, ampliable a catro cando o conductor
do vehiculo autorice a utilizacion do asento contiguo 6 seu.

6. A autorizacién de instalacion e funcionamento a base de g.L.P., debera constar
acreditada polo Organismo Oficial correspondente.

Os automébiles que vaian prestar esta clase de servicios reuniran, no momento de ser
revisados polos servicios municipais para autorizar a sGa posta en servicio, como
minimo, os seguintes requisitos:

1. Non poderan ter unha potencia fiscal inferior a 11 ¢c.V.
2. catro portas.

3. A sua capacidade sera como minimo de cinco pasaxeiros, incluido o conductor, e de
sete como maximo. Para o caso de mais de 5 prazas, se estara ¢ disposto na
normativa autonémica de autorizaciéons de transporte interurban de pasaxeiros en
automovil lixeiro por carretera.

4. Seran de cor branca ou gris prata. A pintura debera ser coidada, o tapizado do
interior en pelo ou material adecuado e as fundas que se utilicen estaran sempre
limpas, prohibindose expresamente as mantas ou telas non suxeitas

5. No centro das duas portas dianteiras levaran, pintado, pegado ou imantado, o
escudo de O Porrifio, segundo o modelo e dimensiéns que se facilitara polo Concello
do Porrifio. Na base do escudo figurara a lenda “O Porrifio” e figurara o nimero da
licencia.

6. O numero da licencia figurara, pintado ou pegado ou imantado, en ambalas dlas
portas dianteiras, debaixo do escudo do municipio, asi coma na parte posterior do
vehiculo.

7. Deberan levar as placas SP acreditativas do servicio publico indicadas no Real
Decreto 2822/1998, de 23 de decembro, polo que se aproba o Regulamento Xeral de
Vehiculos e demais normativa de aplicacion.

8. No interior do vehiculo e de forma perfectamente visible, levaran as tarifas vixentes
e unha placa na que figure o numero da licencia, a matricula do vehiculo e o nimero
total de prazas do mesmo, vehiculo.

9. Os automadbiles non poderan permanecer en servicio mais de dez anos dende a
data da sua matriculacion inicial. No momento en que supere a antigiidade citada
suspenderase automaticamente a eficacia da licencia municipal, sen perxuicio de
inicialo correspondente expediente administrativo sancionador. Os titulares da licencia
disporan dun periodo transitorio de 12 meses para tramitar e formalizar o cambio de
vehiculo adscrito a licencia. O citado prazo computara a partires do dia seguinte da
finalizacién do prazo de 10 anos anteriormente citada.

ARTIGO 18.TAXIMETRO

Os vehiculos afectos ao servizo de taxi deben estar equipados cun aparello taximetro
con impresora de factura debidamente precintado, homologado e verificado de acordo
coas normas establecidas polo érgano competente en materia de metroloxia, a fin de
determinar o prezo de cada servizo.

O taximetro habera de estar situado no terzo central da parte dianteira da carrozaria

tendo que estar iluminado cando estivese en funcionamento, de forma que en todo
momento resulte clara, visible e cémoda para os viaxeiros a lectura dos valores que
tefien que ser exhibidos.

ARTIGO 19. SUBSTITUCION DE VEHICULO

Os titulares das licencias: poderan substituir o vehiculo adscrito as mesmas por outro
maéis novo, sempre que supofia mellora para o servicio e relna as esixencias previstas
na Lei, nesta ordenanza e na demais normativa de aplicacion.

En todo caso requirese a autorizacién do Concello de O Porrifio para substituir o
vehiculo afecto a licenza, e o pagamento dos dereitos e taxas correspondentes.

ARTIGO 20. DOCUMENTACION

Para adscribir un vehiculo a licencia municipal, o titular da mesma debera presentar,
xunto coa sua solicitude, a seguinte documentacion:

— Fotocopia do DNI do solicitante (no caso de persoas xuridicas aportarase copia
da escritura de constitucion da sociedade e fotocopia do DNI do seu
representante legal).

— Fotocopia cotexada do permiso de circulacion do vehiculo expedida pola
Xefatura Provincial de Trafico, asi como da ficha de caracteristicas técnicas do
mesmo.

— Fotocopia cotexada da péliza de seguro do vehiculo e do recibo xustificativo do
pagamento da prima correspondente.

ARTIGO 21. VEHICULOS ADAPTADOS.

1. Os vehiculos cualificados como accesibles ou adaptados cumpriran as condicions e
requisitos establecidos en Real Decreto 1544/2007, de 23 de novembro, polo que se
regulan as condicions basicas de accesibilidade e non discriminacion para o acceso e

utilizacion dos modos de transporte para persoas con discapacidade ou norma que o
substitua.

2. Estes taxis prestaran servizo de forma prioritaria 4s persoas con discapacidade,

pero, en caso de estar libres destes servizos, estaran en igualdade cos demais taxis
non adaptados para dar servizo a calquera cidadan sen discapacidade.

ARTIGO 22. PUBLICIDADE

1. O Concello de O Porriflo poderd autorizar aos titulares das licenzas de taxi, a

contratacién e colocacién de anuncios publicitarios comerciais no exterior dos
vehiculos sempre que conserven a sua estética e non impidan a sta visibilidade

2. Para os anuncios publicitarios comerciais, os titulares de licenza deberan solicitar a
correspondente autorizaciéon, a cal concederase de forma individualizada para cada
licenza municipal. A validez da autorizacion coincidirda co ano natural, polo que
caducara o 31 de decembro de cada ano.

3. As autorizacidéns as que se refire o presente artigo, outorgaranse con suxeicion a
lexislacion vixente en materia de trafico e seguridade vial e & normativa xeral de
publicidade. En todo caso prohibese toda publicidade sexista ou que atente contra os
dereitos das persoas.

TiTULO VI. DOS CONDUTORES DOS VEHICULOS DE TAXI

ARTIGO 23. NORMAS XERAIS.

1. Cada licenza de taxi non podera ter adscritas mais de duas persoas conductoras,
incluida a persoa titular.

2. As persoas titulares de licenzas de taxi haberan de prestar o servizo persoalmente
con plena e exclusiva dedicacién a devandita actividade.

ARTIGO 24

Para conducir vehiculos automébiles adscritos 6 servicio publico regulado nesta
Ordenanza o Concello podera esixir a obtencién do permiso municipal de conductor
expedido polo concello.

Poderan solicitar permiso municipal para conducir automébiles de servicio publico as
persoas maiores de 18 anos, e que non incorran nalgunha das causas de
incapacidade indicadas no artigo 9 desta Ordenanza.

A solicitude de permiso municipal de conductor debera acompariarse dos seguintes
documentos:

a) Fotocopia do DNI ou documento que o substittia

b) Fotocopia do permiso de conduccion de automéviles da categoria BTP ou
superior, expedido pola Xefatura Provincial de Trafico.

c) certificado médico oficial acreditativo de  non padecer enfermidade
infectocontaxiosa ou impedimento fisico que imposibilite ou dificulte o normal
exercicio da profesion.

d) Declaracion xurada de non estar incurso nalgunha das causas de incapacidade
indicadas no artigo 10 desta Ordenanza.

e) Duas fotografias tamafio carné.

f) Documento acreditativo de estar de alta no réxime correspondente da
Seguridade Social.

A proba de aptitude e examen para obter o permiso municipal de conductor sera
competencia do concello, que designara a.composicion do tribunal examinador. Nesta
proba acreditarase o cofiecemento das vias publicas, lugares de interés turistico,
locais de esparcemento publico, oficinas e demais centros e edificios publicos,
monumentos, principias hoteis e itinerarios mais directos para chegar 6s puntos de
destino. '

ARTIGO 25

1. O permiso municipal de conductor renovarase cada dez anos mediante a
presentacion dos documentos 6s que fai referencia o artigo anterior.

2. O permiso municipal de conductor caducara:
a) Pola non renovacion do mesmo.
b) Por xubilacién do titular.

c) Por incapacidade ou invalidez laboral do titular para a prestacién do servicio,
declarada pola autoridade xudicial ou administrativa competente.

]
d) cando o permiso de conduccién da categoria esixida polo Regulamento Xeral de
conductores fora retirado definitivamente ou non renovado 6 seu titular.

e) Nos casos previstos na Lei de Seguridade Vial.
f) Por perder o titular calquera dos requisitos para a stia concesion.
g) Polo non exercicio da profesion durante un ano.

h) Polas causas que estableza a lexislacion vixente.

3. Podera ser suspendido ou retirado temporalmente:
a) Nos casos de sancion previstos na presente Ordenanza.

b) cando fora temporalmente suspendido ou retirado o permiso de conduccion da
categoria esixida polo Regulamento Xeral de conductores. ‘

ARTIGO 26

1. Para conducir un vehiculo auto-taxi, o titular do permiso municipal de conductor
debera obter a correspondente autorizacion do concello.

2. Se o titular do permiso municipal de conductor é titular da licencia a que esta
adscrito o vehiculo que pretende conducir, a autorizacién a que se refire o apartado 1°
deste artigo entenderase concedida implicitamente.

3. Se o titular do permiso municipal de conductor pretende conducir un vehiculo que
non sexa da sua propiedade, a autorizacion debera ser solicitada conxuntamente por
aquel e polo titular da licencia 4 que esta adscrito o referido automébil, debendo
adxuntar a solicitude fotocopia do permiso municipal de conductor expedido a favor do
titular da licencia. A autorizacién que no seu caso se conceda, quedara condicionada
en canto a sua eficacia a que o empresario titular da licencia presente no concello,
dentro dos cinco ‘dias seguintes a data de formalizaciéon do oportuno contrato de
traballo, fotocopia do mesmo e da alta na Seguridade Social do traballador. Sen
cumprir estes requisitos o conductor asalariado non podera prestar servicio e o
periodo de tempo que pudiera prestalo antirregulamentariamente non se computara a
efectos de transmisiéns de licencias, sen prexuizo das sanciéns que puideran
impoferse.

ARTIGO 27

Calquera cambio que se produca na relacion laboral entre titular da licenza e
asalariado, debera pofierse en cofiecemento do concello dentro dos cinco dias
seguintes a aquel en que tivera lugar a modificacion de relacion laboral, debendo
acreditar documentalmente ese extremo.

ARTIGO 28
Estara prohibido 6s conductores:
1.- Ofrecer os vehiculos a voces e sair 6 encontro dos viaxeiros.

2.- Abandonar os vehiculos cando estean de servicio, agas casos de forza maior ou
xustificada.

3.- Situar os vehiculos en lugares non autorizados, agas que estean alugados ou fora
de servicio.

4.- Levar no vehiculo a unha terceira persoa sen cofiecemento ou consentemento do
viaxeiro que alugara o vehiculo. '

ARTIGO 29

1.- O titular de unha licencia de auto-taxi podera solicitar voluntariamente excedencia
por un periodo comprendido entre 6 meses e 5 anos.

2.- Se o periodo polo que se concedeu a excedencia fose inferior a 5 anos, o titular da
licencia podera solicitar distintas prorrogas hasta cumprilos.

3.- O concello concedera a excedencia e a sla prérroga sempre que non supofia un
prexuizo grave na prestacion do servicio publico, sempre e cando o solicitante non
disfrutase de outra excedencia nos anteriores dous anos.

4.- Transcurrido o tempo polo que se concedeu a excedencia, o titular da licencia
debera volver a prestar o servicio, puidendo facelo con anterioridade, sendo preciso en
ambolos dous casos o previo comunicado 6 concello.

